
GOUVÈNÈ CUOMO ANONSE OTORIZASYON POU IJANS POU TRAVAY REPARASYON APRE TANPÈT AK 

INONDASYON GRAV YO 

 

Gouvènè Cuomo te anonse li te mande Manm Komisyon Joe Martens ak Depatman Pwoteksyon 

Anviwònman (DEC) pou pibliye yon Deklarasyon pou Ijans pou otorize travay imedyat nan 23 konte ki 

afekte nan gwo lapli ak inondasyon akòz move tan semèn pase sa a. Deklarasyon pou ijans lan ap pèmèt 

DEC otorize pwojè pou ijans yo ak bay pèmi jeneral, k ap pèmèt yo fè reparasyon pou ijans pou repare 

domaj ki fèt nan kay, pwopriyete ak fondasyon yo, ak enfrastrikti piblik, tankou ranmasaj debri, ak pwojè 

pou estabilize kouran dlo, wout ak pon.  

 

Answit, nan ka kote domaj yo te kreye yon sitiyasyon ijans ki kapab menase sante oswa sekirite piblik la, 

ajans eta yo oswa ajans lokal yo, tankou minisipalite yo, kapab kòmanse travay imedyatman, anvan yo 

jwenn apwobasyon DEC pou yon pèmi jeneral. Yo ta dwe fè DEC konnen anvan kòmansman travay la, 

men si li pa posib, yo ta dwe bay avi a nan 24 èdtan. 

 

Pwopriyetè tè yo ta dwe kontakte biwo rejyonal DEC pou jwenn asistans pou resevwa yon pèmi jeneral. 

 

Gouvènè Cuomo di konsa, “Aksyon Leta pral fasilite pwosesis sekou a, pou pèmèt kominote ki inonde yo 

reponn ak rebati byen vit san yo pa gen pou pase nan fòmalite ki pa nesesè.  Deklarasyon pou Ijans sa a 

pral pèmèt ofisyèl eta ak ofisyèl lokal ak pwopriyetè tè prive yo pran mezi rapid pou anpeche lòt domaj, 

epi pou estabilize fondasyon ak enfrastrikti ki la deja.” 

 

Dapre Lwa sou Pwoteksyon Anviwònman Eta New York, DEC ka bay pèmi jeneral apre yon katastwòf 

natirèl kote mou yo bezwen fè kalite pwojè sanblab pou bay sekou. Nan ka sa yo, DEC kapab pibliye yon 

deklarasyon pou ijans k ap otorize yon pèmi jeneral pou yon kantite aktivite limite ki ta nòmalman 

bezwen yon pèmi jeneral.  

 

Manm Komisyon DEC, Joe Marten, di konsa, “Depatman Pwoteksyon Anviwònman ak lòt ajans eta a ap 

travay avèk kominote ki afekte yo pou diminye konsekans inondasyon yo nèt, pou diminye dega yo ki fèt 

yo, epitou pou ede avèk efò sekou a. Apre domaj jeneral ki te fèt yo ak deklarasyon pou ijans Gouvènè 

Cuomo te pibliye a, travay espesyal ka fèt dapre otorizasyon yo pou ijans epi yo ka bay pèmi jeneral yo 

pou travay enpòtan sa a kapab kòmanse imedyatman.” 

Men konte ki afekte yo: Konte Broome, Chenango, Clinton, Delaware, Essex, Franklin, Herkimer, 

Madison, Montgomery, Oneida, Otsego, Tioga, Schoharie, St. Konte Lawrence, Niagara ak Warren, epi 

pètèt Konte Ulster, Sullivan, Dutchess, Orange, Putnam, Rockland ak Westchester. 

 

Yo ta dwe konsilte DEC anrapò avèk pwojè sa yo pou asire yo travay sou yo avèk pi piti enpak la sou 

resous natirèl yo epitou pou asire yo pa agrave domaj inondasyon yo. Gid sou fason yo kapab fè travay la 

pou pwoteje enfrastrikti yo ak anviwònman an afiche sou sitwèb DEC nan 

http://www.dec.ny.gov/permits/89343.html.  

 

Kowòdonatè pwojè yo ta dwe kontakte biwo Rejyonal DEC pou jwenn konsèy ak asistans jeneral sou 

pwoblèm ki asosye avèk inondasyon yo, tankou bilding ki domaje, ranmasaj debri ak dechè solid.  

 

Ou kapab jwenn yon lis biwo rejyonal yo nan sitwèb: http://www.dec.ny.gov/about/50230.html.  

 

Sa ki anba la a se yon lis nimewo kontak DEC pou jwenn pèmi oswa pou resevwa konsèy pou pwojè yo: 

 

Pèmi Jeneral yo 

 

Domaj ouragan yo ak inondasyon yo lakòz te afekte pwopriyete ak enfrastrikti piblik ak prive. Pwojè 

reparasyon oswa ranplasman fèt souvan nan zòn ki sansib pou anviwònman yo, tankou wout navigab ak 

marekaj ki pwoteje. Pami pwojè ki kapab fèt avèk yon pèmi jeneral se mezi pou estabilize espas ki gen 

kouran dlo, tankou enstalasyon oswa reparasyon avèk wòch; reparasyon kanal kouran dlo; epi 

reparasyon pon ak pasaj idwolik. 

 

Rejyon 3: 845-256-3054 (Ulster, Sullivan, Dutchess, Orange, Putnam, Rockland, Westchester) 

Rejyon 4: 518-357-2069 (Schoharie, Delaware, Montgomery, Otsego) 

Rejyon 5: 518 897-1233 (Clinton, Essex, Franklin, Warren) 

Rejyon 6: 315-785-2247 (Herkimer, Oneida, St. Lawrence) 

Rejyon 7: 315-426-7438 (Broome, Chenango, Madison, Tioga) 

Rejyon 9: 716-851-7165 (Niagara) 

 

Ranmasaj Debri/Dechè Solid 

 

Youn nan defi prensipal ak imedyat minisipalite yo genyen se bezwen pou ranmasaj debri ak jesyon 

dechè solid. Debri yo kapab nuizib pou ekoulman kouran dlo yo, y kapab bouche pasaj idwolik yo oswa 

bon yo, ki kapab agrave inondasyon yo. Pandan netwayaj yo, li enpòtan pou separe materyèl tankou 

dechè danjere kay, tank gaz pwopàn ak tank gaz, oswa lòt dechè solid kontwole ki bezwen tretman 

espesyal. 

 

Dokiman ki anba la a bay konsèy pou dechè ki asosye avèk ouragan nan zòn ki domaje yo: 

http://www.dec.ny.gov/regulations/8751.html  

Rejyon 3: 845-256-3157 

Rejyon 4: 518-357-2045 

Rejyon 5: 518-623-1212 

Rejyon 6: 315-793-2555 

Rejyon 7: 315-426-7519 

Rejyon 9: 716-851-7220 

 

Repons pou Devèsman 

 

DEC ap deplwaye tou ekip repons pou devèsman pou evalye devèsman inondasyon yo lakòz nan zòn ki 

afekte yo. Pou rapòte yon devèsman ou sispèk, kontakte Liy Dirèk DEC pou Devèsman pou Ijans 24 

èdtan pa jou nan nimewo 1-800-457-7362. 

 

Rejyon 3: 845-256-3137 

Rejyon 4: 518-357-2399 

Rejyon 5: 518-897-1242 

Rejyon 6: 315-793-2555 

Rejyon 7: 315-426-7519 

Rejyon 9: 716-851-7220 

